
АННОТАЦИЯ 

Тубулғибаргли бўймодарон доривор ўсимлигининг гален препаратларидан жигар, буйрак, қовуқ касалликларида, пешоб-тош ва ўт-тош 
касалликларида, ҳамда подагра, полиартрит ва бошқа  ҳолатларда кенг фойдаланилган ва ҳозирги кунда ҳам фойдаланилмоқда. 
Замонавий тиббиётда ҳам тубулғибаргли бўймодарон ўсимлигида  эфир мойи, флавоноид, каротин, сапонин, антрогликозидлар, гликозид 
ва шилимшиқ  моддаларнинг борлиги туфайли, қон кетишига ва яллиғланишга қарши таъсир этувчи пешоб ҳайдовчи, буйрак, қовуқ ва 
ўт пуфагидаги тошларни туширувчи восита сифатида қўлланилиб келинмоқда.  
Калит сўзлар: Тубулғибаргли бўймодарон, эфир мойи, флавоноид, каротин. 

EFFECT OF DRY YARROW EXTRACT AND ITS PILLS ON DIURESIS 

ANNOTATION 
Herbal preparations of the medicinal plant yarrow meadowsweet have found wide application in diseases of the liver, kidneys, bladder, urolithiasis 
and cholelithiasis, as well as in gout, polyarthritis and other conditions and are still used. Due to the presence of essential oil, flavonoids, carotene, 
saponin, antroglycosides, glycosides and mucous substances, it is used in modern medicine as a diuretic with anti-bleeding and anti-inflammatory 
effects, as well as a remedy that eliminates the kidneys and bladder and gallstones. 
Key words: Meadowsweet yarrow, essential oil, flavonoids, carotene. 

  
Долзарблик. Адабиётлардан маълумки, ХХ аср давомида кимё 

саноатининг  ўта ривожланиши  туфайли инсонлар дардига даво 
бўлувчи минглаб дори воситалари синтез қилиб олинди. Бу 
моддалар ҳақиқатдан  ҳам кучли терапевтик таъсирга эга бўлиб, 
узоқ муддат давомида тиббиётда ишлатилиб келинган ва ҳозирги 
кунда ҳам ишлатилиб келинмоқда. Аммо бу препаратларни билиб-
билмасдан, пала-партиш ишлатиш, кўплаб ўз-ўзини даволаш 
ҳолатларининг авж олиши юқори терапевтик таъсирга эга 
препаратларнинг терапевтик таъсирлари билан бир қаторда, 
кўплаб ножўя таъсирларини ҳам юзага чиқармоқда [2, 7-11]. 

Ҳозирги кунда табиий хом-ашёлардан хусусан, доривор 
ўсимликлардан олинган дори воситаларига қизиқиш кундан-кунга 
ортиб бормоқда. Буюк аллома Абу Али Ибн Сино томонидан 
ишлатилган   доривор ўсимликлар ва улар асосида ишлаб чиқилган 
дорилар ва ўсимлик йиғмалари ичидан янги доривор воситаларини 
излаш ва тиббиёт амалиётига тадбиқ қилиш шу куннинг ўта 
долзарб масалаларидан биридир. Чунки кўпчилик доривор 
ўсимликлар нисбатан кам заҳарли, аллергик реакциялардан холи 
бўлиб, улардан тайёрланган дори воситалари ва йиғмаларни узоқ 

муддат давомида, сурункали касалликларни даволашда 
фойдаланиш мақсадга мувофиқдир. 

Маълумки Республикамиз табиий, безарар ўсимликларга   
бойдир. Маҳаллий ўсимлик хом- ашёларидан олинадиган дори 
воситаларини ишлаб чиқариш жараёнида иқтисодий томондан 
нисбатан кам харажат талаб этади.  Шунинг учун    табиий ва 
маҳаллий ўсимлик хом-ашёларидан терапевтик фаол дори 
воситаларини излаш ва  тиббиётга тадбиқ этиш ҳозирги куннинг 
энг асосий талабларидан биридир  [3,18]. 

Халқ табобатида тубулғибаргли бўймодарон доривор 
ўсимлигидан тайёрланган дори воситалари (қайнатма, дамлама, 
қуруқ экстракти ва б.) турли хил ошқозон ичак касалликларида, 
шунингдек, қон кетиш ҳолатларида, гипертония ва бронх-ўпка 
яллиғланиш касалликларида ишлатиб келинган.  

Хитой-тиббиёт табобатида ушбу доривор ўсимликлардан 
тайёрланадиган дори воситалари беморларни қувватга 
киргизадиган дори тариқасида, шунингдек иссиқни туширадиган, 
яллиғланишга қарши, пешоб ҳайдовчи ва гижжа туширадиган 
восита сифатида буюрилади [4,12-21]. 

Тадқиқот ишининг мақсади: Юқоридагиларни инобатга 
олиб,  ўрганилаётган ўсимликлар ва уларнинг йиғмаларини ҳар 
томонлама чуқур ўрганишни, уларнинг қуруқ экстрактини олиш 

технологиясини қайта ишлаб чиқишни ва шу йўл билан олинган 
субстанцияларнинг таблетка дори шаклини ишлаб чиқишни ва 
уларни тиббиёт амалиётига тадбиқ этишни  мақсад қилинди. 

Материал ва усуллари: Тажриба 24 та турли жинсдаги 
массаси 140-153 г. ли лаборатория каламушларида В.Б.Гацура 
усули бўйича [1] (1976) ўтказилди. Бунинг учун аввал 
каламушларда ҳар куни ажралиб чиққан пешоб миқдори ўлчаб 
борилди. Сўнгра каламушларнинг ҳар 100 г. массасига 4 мл. дан 
дистилланган сув юбориб, 1 суткада ажралиб чиққан пешоб 
миқдори ўлчаб чиқилди. Бу тажриба 3 маротаба қилинди ва ўртача 
1 суткада ҳар бир каламушдан ажралиб чиққан пешоб миқдори 
аниқлаб олинди. Сўнгра каламушлар 4 та гуруҳга бўлинди: 1-гуруҳ 
назорат гуруҳи бўлиб, уларга мос равишда дистилланган сув 
юборилди. 2 ва 3 гуруҳлар тажриба гуруҳлари бўлиб, уларга мос 
равишда 100 мг/кг ва 250 мг/кг ҳисобида ўрганилаётган қуруқ 
экстракт таблеткасининг эритмасига қўшимча каламушларнинг 
ҳар 100 граммига 4 мл дан дистилланган сув юкламасини қўшиб 
юборилди. 4 - гуруҳга эса худди шу шароитда 250 мг/кг ҳисобида 
тубулғибаргли бўймодарон ўсимлигининг қуруқ экстрактидан 
юборилди. 

Олинган   натижалар  қуйидаги    1-сонли  жадвалда 
келтирилган.

Жадвал 1. 
Тубулғибаргли бўймодарон ўсимлигининг  қуруқ экстракти ва таблеткасининг диурезга таъсири. 

 
Т/р Тажриба гуруҳлари Каламушлар 

сони 
Юборилган 

доза 
Препарат 

юборилгунча 
ажралган пешоб 

миқдори,  
мл.да, М±n 

Препарат 
юборилган-дан 
кейин ажралган 
пешоб миқдори,  

мл.да, m±n 

Олинган 
натижа % 

1 Назорат гуруҳи 6 6 мл Н2О  5,25±0,65 - 
2 Тажриба гуруҳи - 

препаратнинг таблетка 
шакли 

6 100 мг/кг 
+6 мл 
Н2О 

  7,35±0,72 40,0 

3 Тажриба гуруҳи - 
препаратнинг таблетка 

шакли 

6 250 мг/кг 
+6 мл 
Н2О 

5,05±0,75 8,53±1,41 62,5 

4 Тажриба гуруҳи -ўсимлик 
қуруқ экстракти 

6 250 мг/кг 
+6 мл 
Н2О 

5,05±0,75 9,07±1,35 72,5 

 
Натижалар ва уларнинг муҳокамаси: Жадвалдан 

кўриниб турибдики, назорат гуруҳида ўртача 1 суткада 
ажралган пешоб миқдори 5,25±0,65 мл. га тенг келди. 
Худди шундай шароитда 100 мг/кг ўрганилаётган қуруқ 
экстракт таблеткасини олган каламушларда ўртача бир 
суткада пешоб миқдори 7,35±0,72 мл га, 250 мг/кг қуруқ 
экстракт таблеткасини олган каламушларда эса   8,53± 1,41 
мл. га тенг бўлди. Тубулғибаргли бўймодарон ўсимлигини 

қуруқ экстрактини олган каламушларда 1 суткада ажралиб 
чиққан пешоб миқдори 9,07 мл. га тенг бўлди.  

Хулоса: Ўрганилаётган қуруқ экстракт таблеткаси 
пешоб ажралишини назорат гуруҳига нисбатан мос 
равишда 40 % ва 62,5 % га оширади ва унинг пешоб 
ажралишига таъсири тубулғибаргли бўймодарон 
ўсимлигининг қуруқ экстракти кабидир. 

